
Maliki 5:15 Hawapfikile kwa Yesu, wamwona imunu yula yakalile na
likingili lye ipfinyamkela kakala hasi, kapfala ghamaghwanda ghake na
tsimbutsi tsake tsimuyila, iwanu wose wapfuka.

Luka 8:35 Ilwanu waghenda kulola achila ichilawile, hawapfikile kwa Yesu,
wampfika imunu yahonetsighwe ipfinyamkela kakala mmaghulu mwa
Yesu, kapfala ghamaghwanda, na tsimbutsi tsake tsimuyila keli. lwanu
wose tsawapfuka.

Ghamatendo 17:11 Iwanu wa Bereya wang'ali wotegheletsa pfinoghile
kubita iwanu wa Tesalonike. Kwaapfila waibokela imbuli kwa kusulukila,
na chila litsuwa wang'ali woghalola ghoya Ghamaandiko Mahenzeluka,
wone ka Pauli ang'ali yolongesa.

Ghamatendo 20:19 Tsanimsang'anila Imtwatsa bila kwighoda na kwa
masotsi, hata ka tsanigetsighwa ng'ani na aghala ghehile ghawanendele
Wayahudi.

WaRoma 7:25 Mighede kwe Imulungu iyonikombola kubitila Yesu Kiristu
Imtwatsa wetu! Lelo apfi pfipfo pfanili, nene mwenyegho mne mbutsi
tsangu namtumwa we mbuli tse Imulungu, lekeni mna lukuli nene
namtumwa wa mbuli tsa nzambi.

WaRoma 8:6 Kwaapfila mbutsi itsilongotsighwa na lukuli lune nzambi
tsoghala lifwa, lekeni mbutsi itsilongotsighwa na Ghumuhe tsoghala
ughima na tindiwalo.

WaRoma 8:27 Naye iyakona mmoyo mwetu, komanya Ghumuhe
chayakwalangula, kwaapfila Ghumuhe kowalombela wahenzeluka ka
pfoyobama Imulungu.

WaRoma 11:34 “Yuhi yomanya chayopfikitsa Imulungu, yuhi iyodaha
kumlongotsa mna ukulamila kwake,

WaRoma 12:2 Mieke kughawinza keli aghala ighali muisi mno, Imulungu na
yaghaluse mbutsi tsenu, ili mdahe kughamanya aghala ghoyobama
Imulungu. Mtange chihi chinoghile na chihi ichimnoghela yeye na
ichitimilike.



WaRoma 12:16 Mkale pfinoghile chila imunu na miyaghe. Mieke kwighoda,
ila mtoghole kukala ne iwanu mbughilambughila. Mieke kwibona mna
ihekima ng'ani.

WaRoma 14:5 Imunu yumwe kodaha kona litsuwa limwe lidegheta kubita
litsuwa lingi, na yumwenga kodaha kona ghamatsuwa ghose gheghala.
Chila imunu na yalole ka chayopfikitsa chinogha.

WaRoma 15:6 ili mdahe kumtunya Imulungu, Aba we Imtwatsa wetu Yesu
Kiristu kwa ghumoyo ghumwe na kwa litsi limwe.

1 WaKolinto 1:10 Ndughu tsangu, nowalomba kwa taghwa lye Imtwatsa
wetu Yesu Kiristu mwilaghane kwa chila chinu chomlonga ili mileke
kwibaghula mwemwe kwa mwemwe. Ghendoghendo mwalangule chinu
chimwe na mlonge chicho.

1 WaKolinto 2:16 Ka Ghamaandiko pfagholonga, “Yuhi yatsimanyile
tsimbutsi tse Imtwatsa? Yuhi yodaha kumlangulitsa Imtwatsa?” Lekeni
twetwe tuna tsimbutsi tse Kiristu.

2 WaKolinto 7:7 Wala si kwa kutsa kwake kuliheka bae, ila pfipfila
tsakatulongela pfamumkanzile yeye. Tsakatulongela pfambama ghendo
kumbona, pfamli na usungu mkulu kwa aghala ighalawile na pfambama
kunyamila, apfo nodeng'elela sideke.

2 WaKolinto 8:12 Mana ka imunu kobama kulapfa, Imulungu katsobokela
acho choyolapfa kwa kulola achila chayalinacho, na si kwa kulola achila
chayalihela. (1 Chronicles 28:9)

2 WaKolinto 9:2 Kwaapfila nomanya pfambama ghendo kuwapfila iwanu we
Imulungu ako Yudea, na tsanighoda kwaajili ye chinu acho kwe iwanu
wa Makedoniya. Tsanimlongelani ka iwanu wa Akaya tsaweandaa
kulapfa kulawa ghumwaka ghubitile. Apfo ghumoyo ghwenu wo ukulapfa
ghuwatenda iwanu wengi nawo walapfe.

2 WaKolinto 13:11 Ndughu tsangu lelo nowaagha, muwe wanoghile kwa
chila chinu, mwalangule chinu chimwe, ghakindeni ghose
ghaniwalongele, kaleni bila kwisonga, na Imulungu wa unoghelo na
tindiwalo katsokala namwe.

WaEfeso 4:23 Mimoyo yenu na mbutsi tsenu pfighalusighwe pfiwe pfa
sambi.

WaFilipi 2:2-5 Lelo muimemelese indeng'elo yangu kwa kuwa na watso
limwe, unoghelo umwe, ghumoyo ghumwe na mwalangule chinu chimwe.
3 Mileke kutenda chochose kwa kwishindana au kwa ukwighoda hela,
muwe wenyepfale mwemwe kwa mwemwe na chila imunu yamwone
myaghe kanogha kubita yeye imwenyegho. 4 Chila imunu yaleke kulola



chayobama yeye mwenyegho yaliheka, lekeni pfipfila alole chawobama
iwanu wangi. 5 Muwe na ghumoyo ghughula iyakalile nagho Kiristu
Yesu.

WaFilipi 4:2 Nowalomba Eudiya na Sintike wawe chinu chimwe ka ndughu
mghati mwe Imtwatsa.

WaFilipi 4:7 Na tindiwalo lye Imulungu ilibita tsimbutsi tsose tse iwanu,
litsololesa imimoyo na tsimbutsi tsenu mne ukwilunga ne Yesu Kiristu.
(Isaya 26:3)

WaKolosai 3:12 Kwaapfila mwemwe mwa iwanu we Imulungu, yeye
kawanoghela na kawasaghulani muwe wanu wake, lelo mpfale ghumoyo
ghwa uluso, unu unoghile, wenyepfale, uhole na ukududumila.

2 WaTesalonike 2:2 imunu aleke kuwaweghetsa himahima achila ichili
mwitwi mwenu, wala mileke kwiduka ne usenga au imbuli au ibaluwa
illongighwa ilawila kuna twetwe, iilonga litsuwa lye ukuya Imtwatsa ma
litsa.

2 Timoteo 1:7 Mana Imulungu ng'atwing'ile bae muhe wa kututenda
tupfuke, ila muhe wa ingupfu na wa unoghelo na wa ghumoyo wa
kwilongotsa wenyegho.

Tito 2:6 Pfipfila uwaghume ghumoyo iwasongolo wadahe kwilongotsa
wenyegho.

WaEburaniya 8:10 Lekeni alino laghano lyanitsotenda ne iwanu wa lIsiraeli,
hambele ha ghamatsuwa agho, nitsakwika ghamalaghitso ghangu mne
tsimbutsi tsawo, nitsoghandika mne mimoyo yawo, Nitsakuwa Imulungu
wawo, hawo watsakuwa iwanu wangu.

1 Peter 1:13 Apfo, mwiyandae ghendo na mkale meso, mwilongotse
wenyegho. Mwike Ilolelo Ilyenu mne uluso wamtsakwing'ighwa
hayatsoghubulighwa Yesu Kiristu.

1 Peter 5:2 muwe iwadimi we kingili lye iwanu we Imulungu imuwalolesa,
muwalongotse si kwa kunanaitsighwa, ila kwaapfila mwobama
muwenyegho na ka Imulungu pfayobama. Msang'ane si kwaajili ya sendi,
ila kwa ghumoyo ghwose,

2 Peter 3:1 Sale tsangu, aino ibaluwa ya keli nomwandikilani. Mne
tsibaluwa tsose mbili nobama nitsilamse mbutsi tsenu tsalangule
pfinoghile kwa kumkumbushani ghano.

Yakobu 1:17 Chila ghweko linoghile na ilikamilike lyolawa kuchanya,
lyolawa kwa Aba we imimwanga ya kulanga, yeye ng'oghaluka bae na
ng'olangusa chitango chochose cha uchigheugheu. (Ayubu 23:13)

Ughubulo 17:9 “Hano hobamighwa mbutsi tsikengele! Agho matwi saba ipfo



pfidunda saba pfayokala pinga ayo. Pfipfila matwi agho iwo wandewa
saba.

Maliki 7:21 Kwaapfila mne ghumoyo ghwe imunu, gholawa mawatso
ghehile, utsinzi, ubapfi, ukukoma, dong‘o, (Esekiyeli 38:10)

Luka 12:29 “Mleke ukwalangula mtsakuja choni au mtsakunwa choni.

Ghamatendo 12:20 Naye Herodi tsakawonela maya iwanu wa Tiro na
Sidoni. Apfo iwanu awo wamghendela hamwe. Hawamalitse kumtenda
Balasto yawe sale yawo, imunu iyatogholighwe sideke ne imndewa.
Walomba Herodi wakale nae tseghamba, kwaapfila isi tsawo tsatsing'ali
tsihemela ichijo kulawa mne isi ye imndewa.

Ghamatendo 14:2 Lekeni Wayahudi ing'awotoghola wawasongesa iwanu
iwali si Wayahudi bae wawahile iwanu iwamtoghole Yesu.

WaRoma 1:28 Kwaapfila iwanu awo tsawalema kumtanga Imulungu kwa
mbutsi tsawo, Imulungu kawaleka wawinze mbutsi tsawo tsihile,
waghatenda aghala ghawaghomighwe kughatenda.

WaRoma 8:6,7 Kwaapfila mbutsi itsilongotsighwa na lukuli lune nzambi
tsoghala lifwa, lekeni mbutsi itsilongotsighwa na Ghumuhe tsoghala
ughima na tindiwalo. 7 Imunu ang'apfikitsa mbuli itsibama lukuli lwake
luliheka, ayo kakuwa mwihile we Imulungu, kwaapfila ng'okinda bae
mbuli ye Imulungu, na ng‘odaha bae kuikinda.

WaRoma 11:20 Pfinogha! Tsaghaghanighwa kwaapfila ng'aghatoghole bae,
lekeni mwemwe mwakwima kwaapfila mtoghola. Lelo mleke kwighoda
ila mpfuke.

2 WaKolinto 10:5 na kubomola chila chinu ichighoda ichikighwe kuighoma
Imbuli ye Imulungu; na kutsitenda mbutsi tsose tsimtegheletse Kiristu.

2 WaKolinto 11:3 Lekeni nopfuka, ka inzoka pfayamghutsukile Eva,
tsimbutsi tsenu tsodaha kughutsukighwa, namwe mtsoleka wenyepfale
wenu wa kweli kwa Kiristu.

WaEfeso 2:3 Twetwe twose tsatukala ka wawo, tsatutsiwinza soyoka
tsihile itsili mghati mwetu, tutenda ghoghose ka ng'uli tsetu ne mbutsi
tsetu pfatsibamile. Twetwe pfipfila tsatwighala nawo, kwaapfi pfatuli
tsatubamighwa tuhighighwe ne Imulungu ka iwanu wangi.



WaEfeso 4:17 Lelo kwa taghwa lya Imtwatsa, nomkanyani; mieke
kughendelela kukala ka iwanu ing'awommanya Imulungu,
iwakwalangula mbuli tsa ubwotsi na mbutsi tsawo tsa mchisi.

WaKolosai 1:21 Aho mwanduso mwemwe namwe tsamkala kutali ne
Imulungu, kuya tsamkala wanebe wake kwapfila tsamwipfikitsa ghehile
na tsamtenda ghehile. (Tsimbuli 21:27; Esekiyeli 23:17)

WaKolosai 2:18 Mieke kutoghola kuhighighwa ne imunu wowose iyebona
kanogha kwa aghala ghaghonile ghaliheka na iyokomangitsa uenyepfale
we ughutsu na kuwatamanila wamalaika, imunu ka ayo keghoda kwaajili
ya pfinu pfayonile na kwaajili ya mbutsi tsake,

1 WaTesalonike 5:14 Wandughu twowalomba muwakanye awala iwali
wadebwe, muwaghume ghumoyo awala iwali wogha, muwapfile
iwalihela ingupfu, muwadudumile wanu wose.

2 WaTesalonike 2:2 imunu aleke kuwaweghetsa himahima achila ichili
mwitwi mwenu, wala mileke kwiduka ne usenga au imbuli au ibaluwa
iillongighwa ilawila kuna twetwe, iilonga litsuwa lye ukuya Imtwatsa ma

litsa.
1 Timoteo 6:5 na ukuhisanya kulihela utsighilo ikulawila kwe iwanu wane
tsimbutsi itsihinyike, na iwalihela kweli. Wawo wopfikitsa

ukumsang'anila Imulungu inzila ye kupata tsisendi.

2 Timoteo 3:8 Iwanu awo wolema ukweli ka Yane na Yamble*
pfawampingile Musa, iwanu iwahinyike tsimbutsi na iwalemighwe kwa
mbuli tse inoghola.

Tito 1:15 Kwa iwanu iwelile hambele he Imulungu, chila chinu chela, lekeni
kuduhu chochose ichelile kwa awala iwehile na ing‘awotoghola
Imulungu, na uwetso wawo wo kusaghula kutenda ghanoghile au ghehile
kuhinyika na tsimbutsi tsawo tsiha.

WaEburaniya 12:3 Mumkumbuke Yesu, pfadununzike na iwanu wane nzambi
pfawamwihile. Lelo mleke kwipfa na kutenyuka ghumoyo.

Yakobu 1:8 imunu yakwalangula ipfinu pfibili mmoyo mwake, ng'akwima
ghoya bae mna ghose ghayotenda.

